
VENDIM
Nr.596, datë 4.9.2019

PËR DISA NDRYSHIME DHE SHTESA NË VENDIMIN NR.639, DATË 7.9.2016,
TË KËSHILLIT TË MINISTRAVE, “PËR PËRCAKTIMIN E RREGULLAVE TË
PROCEDURAVE E TË LLOJEVE TË TESTEVE EKZAMINUESE MJEKËSORE,
QË DO TË KRYHEN NË VARËSI TË PUNËS SË PUNËMARRËSIT, SI DHE TË

MËNYRËS SË FUNKSIONIMIT TË SHËRBIMIT MJEKËSOR NË PUNË”
Në mbështetje të nenit 100 të Kushtetutës dhe të neneve 11, pika 2, dhe 23, pika 3, të ligjit

nr.10237, datë 18.2.2010, “Për sigurinë dhe shëndetin në punë”, të ndryshuar, me propozimin e
ministrit të Shëndetësisë dhe Mbrojtjes Sociale, Këshilli i Ministrave

VENDOSI:
Në vendimin nr.639, datë 7.9.2016, të Këshillit të Ministrave, bëhen ndryshimet dhe shtesat, si

më poshtë vijon:
1. Shkronjat “a” dhe “b”, të pikës 1, të vendimit, ndryshojnë, me këtë përmbajtje:
“a) punëson punëmarrësin e tij, bazuar në raportin e lëshuar nga mjeku i familjes pranë çdo

qendre shëndetësore, sipas shtojcës V, që i bashkëlidhet këtij vendimi, i cili dorëzohet në
momentin e fillimit të punës;

b) kërkon kontroll paraprak shëndetësor në momentin e punësimit dhe/ose gjatë tremujorit të
parë të punës nga mjeku i punës, për të siguruar që shëndeti i punëmarrësve nuk vihet në rrezik
nga ekspozimi ndaj risqeve profesionale. Mjeku i punës duhet të kartelizojë çdo punonjës në
fillim të punës e duhet të dokumentojë në kartelën shëndetësore të punëmarrësit dhe të
vlerësimit të riskut të gjitha vizitat dhe ekzaminimet që do të kryejë punëmarrësi në vazhdim,
sipas shtojcës VI, që i bashkëlidhet këtij vendimi.”.

2. Pas pikës 36 shtohet pika 37, me këtë përmbajtje:
“37. Operatori i Shërbimeve të Kujdesit Shëndetësor është autoriteti përgjegjës për zbatimin e

kontrollit të pajisjes me raportin e aftësisë në punë nga mjekët e familjes pranë çdo qendre
shëndetësore.”.

3. Kudo në përmbajtjen e vendimit fjalët “... raporti mjekoligjor ...” zëvendësohen me fjalët
“... raport i aftësisë në punë ...”.

4. Pas shtojcës IV, bashkëlidhur vendimit, shtohen shtojcat V dhe VI, që i bashkëlidhen këtij
vendimi.

Ky vendim hyn në fuqi pas botimit në Fletoren Zyrtare.
KRYEMINISTRI

Edi Rama

